
Kari pnsltudan rudan Seediq

Ga dgiyaq tgbukuy alang Paran hiya na, niqan kingal tasil paru *“ Pusu
Qhuni ” kesun daha. Irih “ pusu gamil ghuni ” ka dungus na. Pnsperuq hiya
kana ka seediq ma kana knuudus gaga bobo dheran hini mesa.

Cbeyo bale hayan si we, kingal rseno ma kingal mqgedil ka mtswai
meniq bobo dheran hni. Uka naq brahan ka ciida, eyux so mprana Itlutuc
seediq ka swai na mqedil, asi melux mosa knpriyux dqeras na ma msterung
daka gbsuran na rseno. Seediq cbeyo si ge, mtleexan ba kkuudus daha ciida,
netun so mkmekan camac de, mlawa camac ma gmabil kingal uban na, kika
nigan wawa puqun daha ma ini kiicu seediq ka camac duri. Mkela naq ooda
ka bruru ma rtahuc ghuni ma ini gtange baga ka seediq duri mesa.

Ani ba rbangun! Ini kela tnblegan daha ka seediq ciida, ga so mgguulah
stexan ge, wada muwa mhugqil pnsklwiyan laqi mgpudi ka bruru di. Nigan
ka kingal seediq sqquru, wada na muwa asi gdrai kingal mreemux ka camac,
kndalax ciida miicu seediq ka camac di mesa. Nigan ka kingal laqi mbserux,
wada na asi psai ribo pure kingal lubuy macu, inu dungan, wada mgpuruc
kana ka demux macu di ma wada skiya di. Kndalax ciida, netun so

mkmekan camac ka seediq dige, asi ka mqraqin ba mhero camac; asi daha

naq saapa ka qyqgeya daha; meyah tuuman gmeeluk mekan macu pnhmaan
ka puruc duri di.

Meniq ka Utux nii dungan we, pqyuxan na quyux paru ka karac, asi
maku srclingan rnecux paru kana bobo dheran nii. Betaq bale wada daha
sgada rcilung rnecux paru hii ka seediq sneeliq gaya de, kika wada meelih
ciida ka rcilung rnecux kii di. Bobo na, smkagul sisin ka Utux dungan,
meyah tmgesa ptGaya seediq. Cbeyo duri si ge, nigan ka seediq msciyuk
tunux na skkesa na mesa. Kiya, kndalax ciida de nigan Gaya ka seediq di, so
ka laqi rseno peni, asi ka paru pahung, mosa Imaqi ma mangal riyung
camac, kiya ka ptasan patis ka kduruk ma bkeluy daha denu. Meniq ka laqi
mgedil we, asi ka mekla ba tminun, smais lukus ma smnetur sapah, kika
ptasan patis ka dqeras ma kduruk daha duri. Asi ka so nii we, kiya kesun
daha rseno bale ma mqedil bale, kika nigan ririh daha mangal mqgedil ma
mosa seno. Mhugqil ciida de, mooda Hako Utux ka utux daha ma mosa

dehuk tlangan utux rudan daha, kii si kesun Seediq Bale.

